
'S e caraid a bha ann an Seasaidh agus Iain. 

Latha bha siud bha iad a' cluich. 

"Ha! Ha! Cha bheir thu ormsa!" dh'eigh Iain. 

"Beiridh mi!" arsa Seasaidh. "Teich!" 

Theich lain cha luath 's a b' urrainn dha, 

ach ruith e cha luath is nach robh e a' coimhead 

caite robh e a' dol. Cha do mhothaich e dha 

Mairi Bhan a bha a' tighinn a-nuas an rathad. 

An .sin thug e suil suas agus co bha sin ri 

thaobh ach Mairi Bhan, ach cha b' urrainn 

dha stad. 

Bhuail e innte agus phut e i ris an fheansa. 

Cha robh Mairi Bhan air a doigh. 

"Nach seall thu far a bheil thu a' doll" 

thuirt i ri Iain. "Theab thu mo leagail." 

"Tha mi duilich," ars Iain. 

"Cha robh sinn ach a' cluich 

agus cha tug mi an aire dhuibh." 

"Carson nach eil thu a' coimhead caite bheil 

thu a' dol?" arsa Mairi Bhan, agus chaidh i 

a-steach agus dhuin i an doras. 

"Tho i gle chrosta rinn a-nis," arsa Seasaidh 

ri Iain. 

"Tugainn dhachaigh." 

6 



f\. 

fl!.' ~l ~~--~J. _ .,_ .. ~ J, 

Chaidh Seasaidh agus Iain dhachaigh. 

"Bha Mairi Bhan crosta seach gun do bhuail 

mise innte," ars Iain ri a mhathair. 

"Cha robh sinn ach a' cluich." 

"Ged-ta feumaidh sibh cuimhneachadh gu 

bheil Mairi aosta agus nach teid aice air 

coiseachd cho luath a-nis," arsa Mamaidh. 

"Nach teid sibh a-null a-rithist a radh rithe 

gu bheil sibh duilich?" 

Chaidh Iain agus Seasaidh a-mach a chluich. 

Bha iad a' smaoineachadh air an rud a 

thuirt Mamaidh. 

"Tugainn a shealltainn air Mairi Bhan," 

ars Iain. 

"Ni sinn rudeigin dhi," arsa Seasaidh. 

Chaidh Iain agus Seasaidh gu taigh Mairi, 

ach cha tainig i chun an dorais. 

"Feumaidh gun <leach Mairi Bhan a-mach," 

arsa Seasaidh. 

"Tugainn a chluich." 

"Ach tha fios gu bheil i a-staigh," ars Iain. 

"Chan eil cho f ada o thainig i dhachaigh." 

Choimhead Iain a-steach air an uinneig. 

Chunnaic e Mairi air an urlar aig an T. V. 

"An cuidich thu mi?" 

dh'eigh Mairi ri Iain. 

"Thuit mi air a' bhrat-urlair agus ghoirtich mi 

mo chas. Chan urrainn dhomh eirigh." 

"Theid sinn a dh'iarraidh Mamaidh," dh'eigh 

Iain rithe. 

11 

Ruith Iain agus Seasaidh dhachaigh. 

"A Mhamaidh!" dh'eigh Iain, "Thuit Mairi Bhan 

agus ghoirtich i a cas." 

"O, an truaghag!" arsa Mamaidh. 

"Fonaidh mi airson cuideachadh." 

Thainig ban-phoileas an toiseach agus dh'fhosgail 

i doras taigh Mairi Bhan. Thug ambaileans Mairi 

dhan ospadal. 

Thug a' bhan-phoileas taing do Sheasaidh agus 

do Iain. 

"Mura biodh sibh air tighinn a shealltainn air 

Mairi bhiodh i air an urlar fad na h-oidhche." 

An ath latha thug Mamaidh Seasaidh agus 

Iain dhan ospadal a shealltainn air Mairi. 

"Ciamar a tha ur cas?" dh'fhaighnich 

Mamaidh. 

"Chan eil i cho goirt 's a bha i," 

arsa Mairi Bhan. 

"Nach math sin," arsa Mamaidh. 

"A Mhairi, tha mi duilich gun do bhuail 

mi annaibh," ars Iain. 

"Och, na biodh dragh ort," arsa Mairi. 

"Nach tig sibh a shealltainn orm fhathast 

mus fhaigh mi dhachaigh?" 

"Thig," ars lain agus Seasaidh. 

An uair sin thug Mairi dhaibh bar mor teoclaid. 

'"S ann dhuibhse tha sin airson gun do chuidich 

sibh mi," thuirt i. 

"Moran taing dhuibh," ars Iain agus Seasaidh. 

Bha iad gle thoilichte gun robh iad fhein agus 

Mairi Bhan reidh a-rithist. 

